Årsmelding 2024 – Naturvernforbundet i Vest-Telemark (NVVT).

Styret:
· Leiar: Torfinn Sanden
· Styremedlem: Benedikte Nes
· Styremedlem: Gunhild Breidalen
· Styremedlem: Bjarte Hestdalen
· Vara: Karl Torgny Holte
Styremøte:
Det har vore to styremøte – Dalen. I tillegg eit møte (Dalen) der leiar og valgt delegat til landsmøtet (nasjonalt) – Britt Eide Lio deltok. Gjennomgang av aktuelle saker på landsmøtet.

Anna møteaktivitet:
· Styreleiar er medlem i det nasjonale Vassdragsvernutvalget  - det er digitale møter ca. ei gong i mnd. Styreleiar er også vara til landstyret, og møtte på 2 møter i landsstyret sist år – i tillegg er styreleiar vara i fylkesstyret, og har delteke på fleire styremøte. (Med stemmerett pga forfall frå andre). Styreleiar deltok også fysisk på årsmøtet (Skien) i fylkeslaget.
· Landsmøtet i Naturvernforbundet – Britt Eide Lio deltok som valgt delegat for NVVT.
· NVVT v/styreleiar har delteke i fleire eksterne møter – her eit utvalg: I etterkant av etablering av BirdLife – øvre Telemark hadde NVVT og Birdlife eit felles arrangement på Akademiet i Rauland – med tema fuglar på Hardangervidda. I tillegg har det vore fleire møter og synfaringar vedr. planar om solkraft prosjekt i både Nissedal og Fyresdal. I forhold til hytteutbygging har undertegna delteke på 2 møter i Vrådal – etter førespurnad. NVVT deltok også på eit møte og synfaring vedr. forsøpling (Tokke), deltakarar frå NVVT Benedikte og Torfinn. 
· Hauglandsmyri - møte i Brunkeberg med tidlegare grunneigar av arealet.
· Villrein –  styremedlem Bjarte Hestdalen tok initiativ til ein demonstrasjon – og opprop, i forhold til stortingsmelding om villrein. Denne demonstrasjonen var på Eidsvollsplass/Stortinget i juni. Deltakarar frå NVVT var Bjarte og Torfinn.
· Sundkilen – NVVT deltok på møte i Kviteseid med lokale «aktivistar» - Frå NVVT deltok Gunhild og Torfinn.
· Utviklingsteam – uformellt forum i Nissedal – NVVT v/leiar har hatt møte med adm. og politikarar i Nissedal, journalistar (NRK, TA, VTB). Vi deltok – som tilhøyrar,  på to møter kontrollutvalget. Resultat av dette vart at Utviklingsteam vart nedlagt  fordi  dette uformelle forumet var ulovleg. Dette er ein seier for lokaldemokratiet.   I etterkant av denne avsløringa så starta fleire media å grave i/skrive om anna tvilsam praksis i kommunane – Måndagsmøte (Vinje), Workshop (Kviteseid og Seljord), utstrakt bruk av lukka møter i Fyresdal, Tokke har også hatt sitt å stri med - samt Utviklingsteam (Nissedal). Kvifor dei fyrst starta med dette etter at NVVT avsløra praksisen med Utviklingsteam – kan ein undre seg over. Dessverre er det slik at både NVVT, og særleg pressa må fortsete med kontinuerleg fokus på denne ukulturen i kommunane. Ukulturen påverkar alle saker i kommunalforvaltning – også natur- og arealsaker.

Saker vi har arbeid med:
· Sundkilen – Kviteseid. Saka handlar om utfylling og utbygging ved og ut i Sundkilen. Det vart gjort eit betydleg arbeid. Som brev til kommunen, lesarinnlegg i avis, «dialog» med Statsforvaltar og til slutt klage til Statsforvaltar. NVVT fekk medhald av Statsforvaltar – og planen vart stoppa. Seier for natur og miljø.
· Utviklingsteam – Nissedal. Lang tids arbeid med denne saka kulminera med at dette ulovlege forumet vart nedlagt. Seier for lokaldemokratiet.
· Hauglandsmyri – Brunkeberg. NVVT v/leiar, skreiv fleire lesarinnleg i avis, samt e-postar til kommune og Statsforvaltar.
· NVVT har arbeid med fleire storstilte solkraft planar både i Nissedal og Fyresdal. Planane i Nissedal (ÅEnergi og Pyur Energi) har ein storleik på 1500 da. Stort sett skog. Planen i Fyresdal er på 300 da – også i denne planen er det skog som eventuelt må vike.
· Hytteutbyggings saker vi har arbeid med: Vrådal panorama, Fiskebekk/Straumen i Vrådal/Kviteseid. Samt Raudnes hyttefelt – Nissedal.
· Datasenter i Fyresdal – høyringssvar, e-postar og klage til Statsforvaltar, brev til Energidep. og e-post til NRK mm. NVVT sin kontaktperson – Erlend Nesland, har gjort ein stor jobb i saka.
· Ravnejuv – Tokke. Ytring i VTB om verdien av stille – og ikkje tilrettelagt natur.
· Vegprosjektet Bringa bru – Tokke. Høyringssvar v/styret.
· Vegprosjekt RV 41 – Nissedal. Høyringssvar og klage.
· Villrein – alle 6 kommunar i Vest-Telemark er berørt. Bjarte skreiv innspel til stortingsmelding vedr. villrein – og tok initiativ til demonstrasjon på Eidsvollsplass/Stortinget. Undertegna har hatt dialog med både fagrådgjevar, leiar og nestleiar i Naturvernforbundet sentralt vedr. denne viktige saka.

Media:
· Fleire ytringar i VTB, TA om fleire saker. I tillegg stort redaksjonell sak/oppslag i TA om Utviklingsteam – Nissedal. Har også hatt møte med NRK – utan at det har materialsera seg ennå. Denne kontakten handla om oppfylgjing av saka «Norge i rødt kvitt og grått», og datasenter i Fyresdal.

Oppsummering:
NVVT har også i 2024 vore aktive og godt synlege. Konklusjonen er at vi gjer ein positiv forskjell for natur og klima, og det er stort behov for Naturvernforbundet si stemme. Difor treng vi eit aktivt NVVT som lokallag i regionen. Det er stort behov for fleire aktive tillitsvalde i regionen. NVVT har fått mykje positive tilbakemeldingar for arbeidet vi gjer.
Denne årsmeldinga nevner dei største sakene NVVT har jobba med – men den omtalar ikkje all aktivitet.

Torfinn Sanden
Leiar i Naturvernforbundet i Vest-Telemark
